

ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ կրթության, գիտության, մշակույթի և սպորտի նախարարությանը 2023 թվականի պետական բյուջեով կապիտալ ծրագրերին հատկացված միջոցների միջև կատարել վերաբաշխում 95,276.8 հազար դրամ գումարի շրջանակներում, ինչպես նաև նախարարության բյուջեն ավելացնել 16,145.4 հազար դրամով` պաշտոնական դրամաշնորհի ձևով ստացված եկամուտի հաշվին։ Վերաբաշխումը կատարվում է Ամերիկայի Միացյալ Նահանգների միջազգային զարգացման գործակալության աջակցությամբ իրականացվող «Ներառական կրթության համակարգի ներդրում» դրամաշնորհային ծրագրի շրջանակներում կատարված շինարարական աշխատանքների դիմաց վճարումների կատարման, ծրագրում ընդգրկված ուսումնական հաստատությունների համապատասխան գույքով ապահովելու, Վանաձորի գյուղատնտեսական քոլեջի  շենքի վերակառուցման ավարտական աշխատանքների դիմաց վճարելու, ինչպես նաև կապիտալ ծրագրերի շրջանակներում այլ օբյեկտների մասով ընդունված կատարողական ակտերի դիմաց վճարելու նպատակով:
Նախագծով իրականացվող վերաբաշխման շրջանակներում նվազեցվում են ՀՀ ԿԳՄՍ նախարարության 2023 թվականի պետական բյուջեի 1045 ծրագրի 32001 միջոցառմամբ նախատեսված գումարի մի մասը, որի հետագայում ամբողջական կամ մասնակի վերականգնման անհրաժեշտությունը առկա չէ: Խնայողությունն առաջացել է Երևանի N 8 արհեստագործական պետական ուսումնարանի հիմնանորոգման համար ՀՀ պետական բյուջեով հատկացված գումարից. ՀՀ 2023 պետական բյուջեով գումարը հատկացվել է նախահաշվային ամբողջ արժեքի չափով, իսկ պայմանագիրը կնքվել է 2 տարով: Այսպիսով, հաստատված օրացուցային գրաֆիկին համապատասխան` 2023թ.-ի համաձայնագրի գումարի և բյուջեով հատկցված գումարի միջև առաջացել է տարբերություն: Գումարի նվազեցումը արդյունքային ցուցանիշների փոփոխություն չի առաջացնում: Միաժամանակ, քանի որ 2-րդ եռամսյակում անհրաժեշտ գումարը հնարավոր չէ ամբողջությամբ նվազեցնել նշյալ միջոցառումից, Նախագծով կատարվում է նաև միջեռամսյակային վերաբաշխում 1045 ծրագրի 32001 միջոցառման և 1148 ծրագրի 11016 միջոցառման միջև:

Ընթացիկ իրավիճակը և խնդիրները.
2016թ.-ից ՀՀ ԿԳՄՍ նախարարությունը իրականացնում է «Ներառական կրթության համակարգի ներդրում» դրամաշնորհային ծրագիրը` Ամերիկայի Միացյալ Նահանգների Միջազգային Զարգացման Գործակալության աջակցությամբ: Ծրագրի շրջանակներում 2019-2020թթ.-ին իրականացվել են ՀՀ Սյունիքի մարզում ընտրված թվով 9 դպրոցի և 1 տարածքային մանկավարժահոգեբանական կենտրոնի (այսուհետ` ՏՄԱԿ) շենքային պայմանների` ներառական կրթությանը հարմարեցման աշխատանքներ (թեքահարթակի կառուցում, սանհանգույցների և դասասենյակների հարմարեցում և այլն), իսկ 2022թ.-ին նշյալ աշխատանքներն իրականացվել են ՀՀ Լոռու մարզի թվով 14 դպրոցի և 1 ՏՄԱԿ-ի համար, ինչպես նաև ՀՀ Շիրակի մարզի թվով 4 դպրոցի և 1 ՏՄԱԿ-ի համար: ՀՀ Լոռու մարզի թվով 8 դպրոցում և ՀՀ Շիրակի մարզի դպրոցներում աշխատանքներն ավարտվել են 2023թ.-ին: Աշխատանքներն ընդունվել են ՀՀ ԿԳՄՍ նախարարության կողմից, ինչը հավաստվել է երկկողմանի ստորագրված հանձնման-ընդունման արձանագրություններով /կցվում է/: Միաժամանակ, ԱՄՆ ՄԶԳ ծրագրի շրջանակներում նախատեսվում է նորոգված (շենքային պայմանները` ներառական կրթությանը հարմարեցված) դպրոցները ապահովել համապատասխան գույքով (սեղաններ, աթոռներ և գրապահարաններ): Սյունիքի մարզի հաստատությունները գույքով ապահովվել են 2021թ.-ին, միայն աթոռները հնարավոր չի եղել ձեռք բերել` գնման մրցույթի չկայանալու պատճառով: Լոռու և Շիրակի մարզի հաստատությունների համար 2022թ.-ին ձեռք են բերվել միայն սեղանները. գրապահարանների գնման պայմանագիրը կնքվել է ս. թ. ապրիլի 6-ին, իսկ աթոռների մասով մրցույթը կրկին չի կայացել: ՀՀ ԿԳՄՍ նախարարության կողմից ԱՄՆ ՄԶԳ աջակցությամբ իրականացվող դրամաշնորհային ծրագիրը, համաձայն կնքված համաձայնագրի, ավարտվում է ս. թ. ապրիլի 8-ին և դրամաշնորհի ձևով ստացված գումարից հնարավոր է կատարել վճարումներ միային այն պայմանագրերի դիմաց, որոնք կնքվել են մինչև 08.04.2023թ.-ը: Ելնելով նշվածից և միաժամանակ կարևորելով նորոգված հաստատությունների համար անհրաժեշտ գույքի ձեռքբերումը Նախագծով առաջարկվում է Սյունիքի, Լոռու և Շիրակի մարզերի հաստատությունների համար աթոռները ձեռք բերել ՀՀ 2023թ.-ի պետական բյուջեի հաշվին:
Նախագծով գումար է հատկացվում նաև Վանաձորի գյուղատնտեսական քոլեջի շենքի վերակառուցման աշխատանքներն ավարտի հասցնելու համար: Քոլեջի վերակառուցումը մեկնարկել է 2017թ.-ին և ներկայումս ավարտական փուլում են: Աշխատանքներն իրականացվում են ՀՀ քաղաքաշինության կոմիտեի պատվիրատվությամբ: 2022թ.-ին կապալառուի կողմից կատարված աշխատանքների համար ներկայացված և ընդունված կատարողական ակտերից մեկը վճարվել է մասնակի: Մանավորապես` N 28 ակտը ներկայացվել է 51,375.5 գումարի չափով, սակայն վճարվել է 33,129.6 հազար դրամ (որից՝ 30,485.5 հազար դրամը կապալառուին, իսկ 2,644.1՝ տույժի հաշվանցվող գումարն է): Բացի այդ, փաստացի ծավալների ճշգրտման արդյունքում անհրաժեշտություն է առաջացել կատարել աշխատանքների ծավալների ավելացում` ՀՀ կառավարության 04.05.2017թ.-ի N 526-Ն որոշմամբ հաստատված գնումների գործընթացի կազմակերպման կարգի 56-րդ կետի 2-րդ ենթակետով սահմանված թույլատերլի 10 տոկոսի շրջանակներում: Ծավալների ավելացումը կազմում է 39,563.0 հազար դրամ, այսինքն շինարարության ընթացքում ընդհանուր ավելացված ծավալը կազմում է 107,298.7 հազար դրամ կամ պայմանագրի գնի 8.7%: Արդյունքում, քոլեջի վերակառուցման աշխատանքների ամբողջական արժեքը կկազմի 1,361,781.3 հազար դրամ: Քոլեջի վերակառուցման աշխատանքներն ամբողջությամբ ավարտված են, ներկայումս իրականացվում է ավարտական կատարողական ակտի (շահագործման թույլտվության) կազմման համար անհրաժեշտ գործընթացը: Հարկ է նշել նաև, որ քոլեջի ամբողջությամբ նոր գույքով և լաբորատոր սարքավորումներով ապահովելու համար վերջինիս գումար է հատկացվել ՀՀ կառավարության 2022 թվականի դեկտմբերի 22-ի N 2043-Ն որոշմամբ: Գույքի և սարքավորումների գնման գործընթացը և մատակարարումը նախատեսված է սույն թվականին: 
Նախագծով գումար է հատկացվում նաև Ռյա Թազայի միջնակարգ դպրոցի ջեռուցման աշխատանքների շրջանակներում անհրաժեշտությունից ելնելով ավել ծավալով կատարված աշխատանքների դիմաց վճարելու համար: Ջեռուցման աշխատանքներն իրականացվել են 2022թ.-ին ՀՀ ԿԳՄՍ նախարարության պատվիրատվությամբ: Նախահաշվով նախատեսված է եղել ջեռուցումն ապահովել մեկ կաթսայով, սակայն աշխատանքների ընթացքում պարզ է դարձել, որ անհրաժեշտ է տեղադրել լրացուցիչ կաթսա: Կապալառուն իրականացրել և ավարտել է ողջ աշխատանքները, և հանձնման-ընդունման արձանագրության հիման վրա ՀՀ ԿԳՄՍ նախարարությունը պարտավորվում է վճարել 942.1 հազար դրամ գումար ավել կատարված և ընդունված աշխատանքների համար:
Առկա է ընդունված և չվճարված կատարողական ակտ նաև դպրոցների գույքի մասով: Մասնավորապես` 2022թ.-ին տարբեր տեսակի գույք է ձեռք բերվել թվով 6 դպրոցի համար, որոնց համար կառուցվում են նոր մոդուլային շենքեր: այդ դպրոցներից 2-ում աշխատանքներն ավարտվել են 2022թ.-ին, իսկ մյուս 4-ում` նախատեսվում է ավարտել սույն թվականին` մինչև սեպտեմբեր: Կնքված գնման պայմանագրերով նախատեսված գույքի տեսակներից երկու տեսակի գրատախտակները չէին մատակարարվել 2022թ.-ին: Մատակարարումը կատարվել է և համապատասխան կատարողական ակտը ներկայացվել է ս.թ. փետրվարին: Ներկայումս անհրաժեշտ է վճարել մատակարարված գրատախտակների դիմաց:
2022թ.-ի դեկտեմբերի վերջին ՀՀ քաղաքաշինության կոմիտեի պատվիրատվությամբ իրականացվող մի շարք ծրագրերի կատարման պայմանագրերի մասով առկա են եղել ընդունված կատարողական ակտեր, որոնց հիման վրա վճարումները Client Treasury գանձապետական համակարգում տեխնիկական խնդիրների առկայությամբ պայմանավորված հնարավոր չի եղել կատարել: Այդ մասով ճարումները կատարելու համար Նախագծով նույնպես կատարվում են հատկացումներ, մասնավորապես՝ Երևանի օլիմպիական հերթափոխի պետական մարզական քոլեջի մարզադահլիճների վերակառուցման կապալային աշխատանքների համար՝  5,315.9 հազար դրամ, Լեռնահովիտի հիմնական դպրոցի և Ջիլի միջնակարգ դպրոցի «Մոդուլային» տիպի շենքերի կառուցման հեղինակային հսկողության ծառայությունների համար՝ 1,050.8 հազար դրամ, Հագվու հիմնական դպրոցի և Մեդովկայի միջնակարգ դպրոցի «Մոդուլային» տիպի շենքերի կառուցման տեխնիկական հսկողության ծառայությունների համար՝  11,528.5 հազար դրամ, Գագարինի միջնակարգ դպրոցի մարզադահլիճի կառուցման տեխնիկական հսկողության ծառայությունների համար՝  1,080.0 հազար դրամ, Վանաձորի թիվ 9 հիմնական դպրոցի մարզադահլիճի կառուցման տեխնիկական հսկողության ծառայությունների համար՝  850.2 հազար դրամ:
Նախագծով այն ծախսերը, որոնք կատարվում են 2022թ.-ին ընդունված կատարողական ակտերի հիման վրա, նախատեսվում են որպես գնում չհանդիսացող ծախս (ԳՉԾ)` ՀՀ կառավարության 2018 թվականի հունիսի 15-ի N 706-Ն որոշմամբ հաստատված կարգի 38-րդ կետին համապատասխան:
Նախագծով նաև կատարվում է շտկում ՀՀ կառավարության 06.04.2023թ.-ի N 491-Ն որոշմամբ Կապանի թվով 6 կրթահամալիրի ստեղծման նպատակով նախագծանախահաշվային փաստաթղթերի տեղակապման համար հատկացված գումարի չափի մասով (յուրաքանչյուրին ավելացնելով 1,125.0 հազար դրամ): 

Կարգավորման նպատակը և բնույթը. 
Որոշման նախագծի ընդունմամբ կապահովվեն ԱՄՆ ՄԶԳ աջակցությամբ իրականացվող «Ներառական կրթության համակարգի ներդրում» դրամաշնորհային ծրագրի շրջանակներում ստանձնած պարտավորությունների կատարումը, մի շարք կրթական և մարզական հաստատությունների շինարարական աշխատանքների և թվով 6 մոդուլային դպրոցներ մատակարարված գույքի դիմաց վճարումները:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում կապահովվեն մի շարք ընդունված կատարողական ակտերի դիմաց վճարումները:
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում առաջացնում է եկամուտների և ծախսերի ավելացում 16,145.4 հազար դրամով:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 6-րդ կետի 6.8-րդ ենթակետից՝ «Հավասարապես հասանելի, ներառական և որակյալ կրթություն բոլոր երեխաների համար ապահովելու շրջանակում հանրակրթական ուսումնական հաստատությունների ռեսուրս-սենյակների վերանորոգում և կահավորում, տարածքային մանկավարժական աջակցության կենտրոնների վերազինում»:
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 8-րդ կետի 8.4 -րդ ենթակետից՝ «300 դպրոցների ցանկում ընդգրկված հաստատություններում շինարարական աշխատանքների իրականացում և անհրաժեշտ գույքով և սարքավորումներով հագեցվածության ապահովում»:
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 15-րդ կետի 15.2-րդ ենթակետից՝ «Նախնական մասնագիտական (արհեստագործական) և միջին մասնագիտական կրթություն իրականացնող թվով 8 հաստատությունների վերակառուցում, վերանորոգում, բարեկարգում»:
Նախագիծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.3 ԿՐԹՈՒԹՅՈՒՆ» բաժնի  2-րդ և 3-րդ  պարբերություններից, մասնավորապես.
· «Կրթության բոլոր մակարդակների համար առանցքային են լինելու ....անհրաժեշտ ենթակառուցվածքների արդիականացումն ու վերազինումը... »
· «Հանրակրթության ոլորտի առկա խնդիրների լուծման համար անհրաժեշտ է հանրակրթության ամբողջական և շեշտակի փոփոխություն...՝ ապահովելով դպրոցական արդիական ու հագեցված ենթակառուցվածք... »:
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



